
GOUVENE CUOMO ANSANM AK BILLY JOEL POU 20YEM NETWAYAI PO OYSTER BAY KI FET CHAK ANE A

Gouvene Andrew M. Cuomo te patisipe ak Billy Joel nan 20yem Jounen Netwayaj PO Oyster Bay ki fet
chak ane a nan Konte Nassau. Li te gen avék li tou Egzekitif Konte Nassau a, Ed Mangano, ak Sipevize Vil
Oyster Bay a, John Venditto. Gouvéné Cuomo te adrese yon pwoklamasyon bay Paul DeOrsay, Direkte
Egzekitif Friends of the Bay, pou te selebre 20yem anivése aktivite netwayaj la.

“Pwoteje ak konseve bél resous natirél New York se responsablite nou tout,” te deklare Gouvené
Cuomo. “Moun Oyster Bay senbolize lespri sa pandan 20 lane ki sot pase yo, epi mwen salye angajman
yo pran pou yo kite yon kominote ki pi bon pase sa yo te jwenn lan. M ankouraje tout Nouyoke pou yo
adopte lespri volontarya sa epi pou yo jwenn fason pou amelyore mond y ap viv ladann lan.”

Chak ane, plizye ton papye, manje, plastik ak Iot deche rete sou plaj yo oubyen moun sou bato lwazi ak
komes jete yo nan lanme, epi debri yo ka pran plizye lane pou yo dekonpoze. Kidonk, Vil Oyster Bay,
North Oyster Bay Baymen’s Association (NOBBA) ak Friends of the Bay te make jounen 21 septanm lan
yon lot fwa anko nan mete fos yo ansanm pou finanse Jounen Netwayaj Oton PO Oyster Bay a.

PO Oyster Bay a jwe yon wol enpotan nan ekonomi péch lokal la. PO a gen ladan apepré 2.900 debakman
fwideme anba dlo, ozanviwon 2.000 ladan yo louvri pou rekot ak komes lib fwideme pandan tout lane,
sof le vwa yo femen pou yon ti tan.

Pwogram Jounen Netwayaj la nan 20yém ane li pou kounye a epi ofri yon patenarya ant anpwaye vil la
ak volonte lokal ki mache sou rivaj la pou ranmase debri epi travay abo bato pou ranmase fatra pou ede
konséve ekoloji po an.

